
8-тақырып. Абайдың  ақындығы  және  Шығыс  әдебиеті. 
 Абай шығармаларындағы  шығыстық  сипаттарды   зерттеу үлкен  
әзірліктіқажет ететін күрделі мәселе. Бұл ең әуелі, жалпы мұсылман 
Шығысымәдениетін,  философия тарихы мен классикалық мұраны   
түпнұсқадан  оқу деген сӛз. 
 Осы тұрғыда  Абай шығармаларының Шығысқа   қатысы   жайын 
түбегейлі қарастырып, ғылыми деңгейге кӛтерген Мұхтар Әуезовтің  әр 
уақыт оралып соғып, жаңа таным,  соны пікірі ұсынып, мәселені тереңнен 
зерделеп отырғаны белгілі. Абайдың Шығысына байланысты  М. Әуезов 
пікірлері   үздіксіз,  жанды   ізденіспен   толығып, байып,  дамып отырды. 
 Ол Абайдың   жастық  шағынан басталып, ӛмірінің соңына дейін   
ӛзекті желідей  созылған шығыстық  белгілердің   ақын дүниетанымы  мен 
кӛркемдік шеберлігінің қалыптасу, даму,  ӛсу жолындағы  түрлі кезеңдерін  
ерекше  ден қойып  зерделеп отырды. 
 М. Әуезовтің   Абай мұрасының Шығысқа қатысы   жайлы   
зерттеулері, ондағы ғылыми  ойынывң  қорлану, жетілу, жаңа сапа тауып 
түбірлі пікірлерге бет алу   жолына  ой жіберсек, әр кезеңде  әр түрлі  таным 
тұрғысынан  келіп отырғанын,  түрлі  ой-толғаныспен елеп-екшеп, сұрыптап 
отырғанын  кӛреміз. 
 1934 жылғы «Абай  ақындығының  айналасы» атты зерттеуінде  
Мұхтар Әуезов  ақынның  шағатай  әдебиетіне   қатысына   сәл  жатырқай   
қарайтыны белгілі. 
 1945 жылы  М. Әуезов  Абай мұрасының нәр тартқан  үш бұлағы 
жайлы  аса күрделі танымын  алғаш рет   айқын  танытқандай. 
 Абайдың  шығыстың кӛркем классикалық  поэзиясымен 
шығармашылық қатынасы жайлы бір айтса, Абайдың ақындық 
кітапханасының  шығыстық арналарын  қарастыруында және де бір үлкен 
мәселе етіп Абайдың тарих, философия жӛніндегі   сусындаған  бұлақтары  
Шығыс  ойшылдарының  еңбектері де  болғандығын айтты. 
 Бұл пікірлер,  әрине, М. Әуезовтің  Абайдың  Шығысқа   қатысын 
зерттеуді   орынды кӛтеріп,  түрлі   нәтижелерге  қол жеткізудегі   сатыларын, 
қамтыған мәслелерін  ауқымын айқындауда, сонымен бірге Абайдың  
Шығысын тануда  белгілі бір  уақыттарда  қажеттілігі болған пікірлер. 
Біздіңше,  Әуезовтің  Абайдың Шығысын ашуын әлде де  қарастыра түсу 
арқылы аталған мәселелердің  ар жағынан Абайдың Шығысын зерттеуді 
тереңдете түсер кӛп қисындар табуға болады. Абай шығармаларының 
Шығысқа қатысын  бұрмалау, теріс бағалау, үстірт қана шолып ӛту, тіпті 
кейде  тарс етіп, жұмған ауызды ашпай  ӛте  шығу  сияқты  түрлі  ахуалды 
абайтану ілімі  бастан  аз кешкен жоқ.  Сондай құбылыстар  Абайдағы айқын 
кӛзге ұрып  тұрған  шығыстық  белгі, шығыстық сарындарды басқаша  
тануға, тануға  итермеледі. 
 Абайдың Шығыс әдебиетіне   қатысы   жайлы  қазақ  әдебиеттану 
ғылымында  М. Әуезовтен кейін С. Мұқанов, Қ. Жұбанов, Қ. Жұмалиев, Б. 
Кенжебаев, Р. Сыдықова, Қ. Ӛмірәлиев, М. Мырзахметов, Т. Әлімқұлов, А. 
Қыраубаева, Ӛ. Күмісбаев, Ғ. Есім, А. Жақсылықов т.б. ғалымдар  
еңбектерінде  қарастырылып отырды.  



 Бүгінде Абайдың  Шығыс әдебиетімен,  Шығыс мәдениетімен 
байланысын қарастырған біршама  толымды  зерттеулер бой  кӛрсетіп отыр. 
Абайда, Абайдың  Шығыс  әдебиетінен   алғаны, үйренгені  туралы  оның   
ӛлең   ӛлшемі, сӛз қолданысы, дүниетаным  пікірлерін  аша   түсер  нақтылы   
зерттеулерге  бару – қазіргі  абайтанудың   ендігі  кезектегі   күрделі  
міндеттерінің бірі. 
 

 


